_ _HEBERANE
Tcgayas Hebera ne goa maaea sa
Téé-cookg'ai sa

Tcgayas Hebera ne di sa ko xg'aes dtcom-kg'ao ne

di sa géa maaea, ncée ko gane di xgarasean domka
tshoa-tshoa a ko gane di dtcoman aagu ne. Goa-
kg'ao ba ko gane di dtcoman koe ntcam ne, a ko Jeso
Kreste ba tseegu dim Nqgari Me e sa x'adi. Nqoana
guuan cgoam ko tseeguan x'ai:

1. Jeso ba chdo tamam Coa Me e Nqgarim di ba,
ncée ko tseegu di komsanan xgaa-xgaase ba,
X00m koe guu a, €em ko hda-q'ooa Xgarasean
koe. Ngarim dim Cdéam iisem, Jeso ba mo-
engelean koe héé, naka Nciis Qaé-xg'aes di xu
porofiti xu h&é, naka Moshem koe ga hééthéé
cgaé Me e.

2. Camdis kam Jeso ba Nqarim ka nxara tcg'ooéa
haa, ch60 tamasem gha peresiti ba ii ka, pere-
siti xu Nciis Qaé-xg'aes di xu ka cgaé iise.

3. Kaiam Peresitim iisem, Jeso ba tseegu di
kgoarasean 0agara hda, me dtcom-kg'ao ba gaa
domka chibian koe héé, naka q'aoan koe héé,
naka x'ooan koe hééthéé kgoaraea. Nciis Qaé-
xg'aes di X'aé kas xg'ao kgoaraku sa x'aie, iga-
bas ncéeska Jesom koe xg'ara-xg'araea haa.

GOa-kg'ao ba ko dtcoman di garian x'ai Iseraele

di ne dtcom-kg'ao ne di kg'6éan koe, a ko gam di ne
nxara-kg'ao ne ncéeta ma ntcam, dtcoma hdase ne
gha qarika téé sa (11 dim tceem koe). A ba a ko 12
dim tceem koe gam di nxara-kg'aoan ntcam, gane

di tcgaian ne gha Jesom koe qdea t00, xhaé zi héé
naka qorh zi hééthéé ée gha haa cgae ne zi koe.
Qaa-qaasa kg'uia ne:
- peresiti, chibi, dada-madku, coré-nquu
- qaé-xg'ae
- dtcom
- Kreste ba moengele xu ka cgaé Me e (1-2)
- Kreste ba Moshe ba hé&é naka Joshuam ka
hééthéé cgadé Me e (3—4)
- Kreste ba peresiti xu ka cgaé Me e (5-7)
- Krestem dis qaé-xg'ae sa Nciis Qaé-xg'aes ka
cgaésii(8-9)
- Krestem di daoa-madakua ne cgaé e (10)
-Dtcomsa (11-12)
- Nqari ba ko qée-tcaokagu zi tséé zi (13)
Kreste ba moengele xu ka cgaé Me

e (1-2)

Nqgarim dim Coa ba kaiam ga Me e

I Ncii kuri kam ko Nqari ba kdi xu dao xu taaka
xu cgoa porofiti xu tséékagu a gata ka tsgbose ga xu
cgoa kg'ui, 2igabagam ncéeska coo di x'aéan ka ko
Gam dim Céam koe guu a kg'ui cgoa ta a. Gaam
ncéem ko Gam koe guu a nqdo ba kurud, a weé zi
guu zi dim '60-kg'ao ba kuru Me ba. 3 Ngarim di
X'da-q'ooa nem ko x'di, a weé za ga Nqarim khama
ii, a ba a ko weé zi guu zi Gam dim kguim di
garian ka qgod. Eé&m ko gata di chibian koe q'ano-
q'anokuan kurua xg'ara kam ko tc'amaka hiam
Qarim wéém dim x'6am kg'aom x0é koe sii ntcao.

Ngarim dim Céd ba moengele xu ka kaia hda

4 Ncées ma Gam dis cg'de sa ma moengele
xu di cg'déan ka tc'amaka hda khamagam gaxu
dis téé-q'oos ka tc'amaka héas téé-q'oo sa maaea.
5Gatagam Ngariba ganega c'8@em moengele ba biri
naka maa:

“T'saa tsia Tiri tsi coa tsii,
Ra ncéem car koe guu a tsarir X60 Ra a,”
témé ta ga haa,
kanam Nqari ba ganega c'@&m moengele ba biri na
maa:
“gam ka X00 bar gha ii,
me gha Tirim c64a ba ii,”
témé ta ga hda khama.
6 Igabagam ko Ngari ba &éem ko Gam dim Céam
tc'da di ba nqdom koe tsééa 64 ka maa:
“Weé moengelean Ngarim dimééidqom Me,”
témé.
7Moengele xu kam koo kg'ui nem ko maa:
“Ngari ba ko Gam di xu moengele xu kuru xu
tc'dan khama ii,
a Gam di xu tséé-kg'ao xu kuru xu c'eean di
karu taman khama ii,”
témé,
8igabam koo C6dm ka kg'ui nem ko maa:
“Nqari Tsee,
Tsaris ntc60-q'oos X'aian di sa
gha chdo tamase haa.
Tsari ne khée ne
Tsi ko tchanom dxom cgoa tc'da-cookg'ai.
9E@ tchano ii sa Tsi ncama haa,
a 8e cg'de ii sa horea.
Gaa domkam Tsarim Nqari ba, Nqari Tseé,
Tsaa ka c'ée xu nqdéa hdase nxard tcg'oo Tsia,

a gaeé-tcaoan di nxuian cgoa ntcda tcuu Tsia ha,”
témé.
10 A ba a ko maa:
“X'aigaée,
Tsaa Tsia tshoa-tshoases koe nq66 ba kurta haa,
inqgarikg'aian Tsari tshauan di tséé e;
1kaakuigha,
igabaga Tsi gha Tsaa chdo tamase haa.
Weéan ga gha qgaian khama ma cg'da-cg'anase,
12 hdaekom ggaim khama Tsi gha ma kabea
xg'ae e,
i gha qgaian ko ma hdaé a tcg'ooeé
i c'8ean hdae khamaga ma kabi-kabie,
igabaga Tsi gha Tsaa €e Tsiii khama cuiga ii,
i kuria Tsi choo tite,”
tam méé.
13 Qanegam Nqari ba c'8em moengelem kaga maa:
“Ncée koe ntcoo Tirim x'0am kg'aom xoe koe,
nakar gha nxaakg'aiga sii tsari cg'do-kg'aoan kuru
naka i nqare-kg'ama tsi dis ntcd06-q'oos koe ntcdo,”
téme ta ga hia.

14 Khaé i nxdaska moengelean duua? Kg'amaga
xu Nqari ba ko tsééa maa xu tc'ée xu u, ncée Gam
ka tsééa 6aea hda xu, haa xu gha khodéan hui i
kgoarasean hoo ka.

2

Komsanan dis dqaéku sa

1 Gaa domka méé ta ncée ta ko korha hda tchdan
kaisase komsana, naka tda gaan koe tcg'oa na hoa

guu. 2 Gatd ka tsgoose ga xu ko moengelean ka



HEBERA NE 2:3 \Y HEBERA NE 2:8

maaea hda tchda nea ko kaisa garian uua, ne ko
gane &e ko tda komsana a, a tda xuri i ne kg'ano
nea xgarakuan hoo. 3 Ncée &e ne khde nea xg'ao
Xgarakuan tdd nxanagu, ka ta gha nxdaska gata
ntama ma nxanagu u, ncée ncéeta noose kaias
kgoarakus Jesom koe hdas cgoa ta ko tchda uu
tama ne? Ncéem ko X'aigam Jeso ba kg'aia gaas ka
kg'uia hda, ne ko &e ko kdrh Me ne gaas ka nxaea
tseegukagu sa. 4 Ngarim igabagam ko théé kai zi
x'al zi héé, naka are-aresa zi guu héé, naka taaka
garian héé, naka Tcom-tcomsam Tc'€em di zi aba

zi ncée ne ko Gam di ncarman ka maaéa héa zi ka
hé&éth&é ncée sa nxaea tseegukagu. Gaa domka

méé ta kaisase ncée tchoan komsana.

Jeso ba Gam kgoarakuan koe ko uti ta am ga Me
e
5Nqari ba ncée ko haam nqd6m ncée ta ko gaam
ka kg'ui ba moengelean maa naka i tc'aa-cookg'ai
tama khama. 6Igabaga i Nqarim di zi Tcgaya zi koe
c'8e koe godsea hda a ko maa:
“Ngqarié, khoe ba dii baa,
Tsi ko gam ka tc'@e-tc'@ese,
me khoem dim cd4 ba dii baa,
Tsi tchda uu cgoa mea?
7Xomx'ae ka Tsi ko
moengelean dis téé-q'oos ka nqdaka hdasamaame,
a Tsia ko x'dan héé naka tcoman hééthéé
dis caba sa cabakagu me,
8a ko weé zi guu zi
gam di garian dom q'oo koe t06a hda,”
témé.
Nqari ba ko wéé zi gau zi khoém di qarian dom
q'oo koe t00a hdaa, si gam di gqarian dom q'oo koe

h&atamas guu sa kaa sii. Igabaga ncée iii khama,
weés guus gam di gqarian dom q'oo koe héa sa ta
ganega b6o tama. 9Igabaga ta ko Jeso ba bdo, ncée
ko x0m X'aean q'oo koe moengelean dis téé-q'oos
kanqgdaka hda samaaéaba, nxdasegam gha Nqarim
di cgomkuan koe guu a wéém khéém domka x'o00
sa xam ka. Me ko x'00 sam kO xgarasea maa
domka x'aan h&é naka tcomkuan hé&éthéé dis caba
sa cabakague.

10 Ngarim ncée ko weés guu sa kury, si weés
guu sa Gam domka haa, ba i ko qdea maana haa,
Jeso bam gha kuru Me xgarasean koe guu a kg'ano
Meas téé-q'oos koe hda sa. A ba a ko ncée sa
kuru, kai ne c6a nem gha karu ne x'dan koe héa
ka. Jeso ba Gaam kgoarakuan koe ko iu nem ga
Me e khama. 11 Gaam &e ko khdean kuru i tcom-
tcomsa ba héé, naka khoe ne €e ko kurue a tcom-
tcomsa ne hééthééa cuis x'aé-q'oos di ne e. Gaa
domkagam Jeso ba ‘Tii gqbe ga tue’ ta ma tciia ne
ka sau-cgaekague tama, 12 a ko Nqarim ka maa:
“Tii q0e ga ne koer gha Tsari cg'dean ka kg'ui;

a ra a gha xg'aes q'ane koe téé a ciian cgoa dqom
Tsi,”

témé.

13 Aba a ko gaia maa:

“Ngarim koer gha Tiri tcoman t00,”

témé.

A ba a ko gaia maa:

“NcdagaRaa,

Ngarim maa Tea hda ne c6a ne cgoa,”

témé.

14 C64 nea c'adan héé naka cgaan hééthéé cgoa
karuea hda ne khoe ne e, khamam ko Gaam igaba
théé khoe ba kuruse, a ba a ko x'06, nxdasegam

gha x'0o0s koe guu a x'ooan di garian uua héa ba
kaakagu ka, ncée dxdwa ii ba, 15 a ba a ko ncée
sa kuru, nxdasegam gha gane €e ko weé kg'dea
ne q'oo koe x'00s bée koe qaésea hda ne, gane di
q'adan koe kgoara ka. 16 Tseeguan kagam moen-
gelea nem gha hui ka haa tama khama, igabagam
Abrahamam Kka tsgbose-coa nem gha haa hui ka
haaraa. 17 Gaa domka i kdo qaase, weé zi dao zi
koem ga Gam ka g0ese ga ne khama ma kurue sa,
nxdasegam gha Nqgarim di tsééan koe kaiam pere-
sitim tcom-tcomsa a cgomkuan uua hda ba ii ka,
a khoé ne dada-madkuan kurdla maa, ne nxdasega
gane di chibian koe qg66a maae ka. 18 Gam igabam
ko xgarase, a kurua booe, khamam gha théé gane
e ko kurua booé ne hui. o
Kreste ba Moshe ba héé naka _
Joshua ba hééthéé tsara ka cgaé

Me e (3-4)
3

Jeso ba Moshem ka kaia

1 Gaa domka méé tu, tii qde ga tu tcom-tcomsa
tue, ncée nqarikg'ai di tciitkuan koe haa tue, Jesom
ka tc'@e. Jesom ncée ko Nqarim ka tsééa tcg'o0ea
haa ba, a Kaiam Peresiti ba ii ba, ncée ta ko Gam
ka gatd di dtcoman nxaea tseegukagu ba. 2 Gaam
ée ko nxara tcg'o6 Mea hdam koem ko tcom-tcomsa
Me e, éem ko ma Moshe ba ma Nqgarim dim nquum
weém koe ma tcom-tcomsa me e khamaga ma.
3-4Weém nquu ba khédean ka tshaoea hda, Me Nqgari
ba wéés guu sa tshaoa hda. Me éem ma nquum
dim tshao-kg'ao ba ma nquum ka kaisa tcomkuan

hooahdakhamagam Jeso ba Moshe bangaéahaase
tcomkuan hooa hda. > Moshe ba ko tséé-kg'ao me e,
a ko Ngarim dim nquum weém koe tcom-tcomsa
me e, a ba a ko gam di zi tséé zi cgoa Ngarim
ka gha haa kg'uié zi guu zi ka nxaea tseegukagu.
6 Igabagam Kreste ba Ngarim dim nquum koe
Gam dim Cdam iise tcom-tcomsa Me e. Ta gata
Gam di ta nquu ta a, ncéé Nqgarim koe tcoman héé
naka nqoos €e ta ko gaas cgoa bdoses koe hééthéé
ta ko qgo0a qaria haa ne.

Komsana uu taman dis dqaéku sa

7Gaa domka méé tu €em ko Tcom-tcomsam Tc'ée

ba méé a ko maa:

“Ncée carh ka €e tu koo doma ba kdrh

8ne méé tu tda qari-qari tcao guu,

ée komsanan uu tama ne ko héé khama,

8e ne koo tchaa-xgdds koe kurua booe ka.

9 Ncée gatu ka tsgdose ga xu koo kurua b6o Te koe,

a ko 40 kurian séeé a Tiri tsééan boo.

10Ra ko gaa domka &es qhao sa xgoa cgaea hda,

a Ra a ko maa:

‘Gane di tcdda ne ko weé x'aé ka hoakague,

ne Tiri x'de-kg'arhan komsana tama,’

témé,

11 A Ra a ko gaa domka Tiri xgdan koe gaise a maa:

‘Cuiskaga ne Tiris sdakaguku-q'oos koe tcana hdaa
tite,’

témé.”

12 Q'ana méé tu haa, tif qde ga tue, naka i cuia
tu ga tda cg'de, a dtcom uu tamas tcad sa uua haa
guu, ncée gha kuru tu u tu kg'6ea hdam Nqgarim
koe tcg'oa sa. 13 Igaba méé tu weé carh ka korekuy,
‘ncéem cam ba’ ta i ko ko mééés noose, naka i gha

nxdasega tda c'ée-kg'aia tu ga cg'déan ka hoakagueé
naka qari-gari-tcuue guu. 14 Ncéé Nqarim koe ta
ko ko garika tcom, ncée ta ko ko kg'aia héé khama
a sii ch60-q'oos koe tcda ne ta gha Krestem koe
xg'aea hda. 15Ncéeima Nqgarim dis Tcgdyas koe ma
g06dasea hda khama a ko maa:

“Ncéem carh ka tu koo Nqarim di doman korh

ne meéé tu tda gatu ka tsgdose ga xu

Nqari ba ko komsana tama xu

khama ma qari-qari tcao guu,”

témé.

16 Khaé dii ga nea €e ko doma ba kdrha hda igaba
ko tda komsana Me ne? Gane &e ko Egepeto koe
guu a tcg'oara hda ne tama ne gaé ko ii, weéa
ne ncée ko Moshem ka tc'da-cookg'aiea hda ne?
17Kh4é ba ko Nqari ba diin 40 kurian xgda cgaea
h&a? Gane &e ko cg'déan karua hda ne tama nea
gaé ko ii, ncée 1 ko gane di tc'aroan tchaa-xg6os koe
x'60ku ne? 18 Khaé ba ko dii ga ne koe gaise, ncéem
ko biri ne a maa, Gam dis sdakagukus-q'oo koe ne
cuiskaga tcana hda tite témé ne? Gane ée komsana
tama ne koe cui ga a. 19 Si ko ncées guu sa x'ai ta
a, dtcom uu tamas domka ne ko taa sdakagukus-q'oo
koe tcaa sa.

4

1 Gam dis sdakaguku-q'oos koe tcdan dis
nqookaguku sa hda, ke méé ta q'ana hda naka i
cuia ta ga tda gaa koe tcdan ka taaé naka khadka
qaua hda guu. 2 Qaé tchda ne ko haa cgae ta a ke,
8e 1 k0 ma sii cgae nea khamaga ma, igaba e ne
korha hda kg'uia nea ko gane koe cgaé tama, €e ne
ko korh m ka ne ko tda dtcom m khama. 3 Ncée sa

ko ma4, ée dtcoma héa ta gha &es sdakaguku-q'oos
koe tcaa, témé. Ngari ba ko maa:

“Tiri xgéan koer gaisea haa,

cuiskaga ne gane

Tiris sdakaguku-q'oos koe tcana hia tite sa,”

témé Khama. _E€ta i ko ma Gam di_ tsééan
nxdakamaga nqdom tshoa-tshoase-q'oo koe ga

xg'ara hda, me ko sana hda igaba. 47 dim céarh
ka 1 Nqarim di zi Tcgdya zi koe c'@e koe godsea
héa a ko maa: “Nqari ba ko 7 dim carh ka Gam di
tsééan weé koe sana hda,” témé khama. 5 A ba a ko
gaicara ncéem gqgaim koe maa: “Cuiskaga ne Tiris
sdakaguku-q'oos koe tcana haa tite,” témé. 6 Gane
ée ko tc'da a gae tchdan korh nea ko taa dtcom,
khama ne ko gane di komsana taman domka gaas
sdakaguku-q'oos koe taa tcda. Ne c'@e ne hanaa, tcda
sa kgoara madea hda ne. 7 Gaa domkam ko Nqari
ba gaicara c'@em carh ba t00, “Ncéem carh ba” ta
ko ma tciié ba. Kai xu kuri xu gqaa q'oo koem ko
Dafitem koe guu a kg'ui, ncée i nxdakamaga Nqarim
di zi Tcgdya zi koe ma nxaeea hda khamaga ma a
maa:

“Ncéem carh ka tu koo doma ba ko,

ne méé tu taa tcaoda tu qari-qari guu,”

ta ko méé e.

8 Ncée Joshuam ko xg'ao sdakaguku-q'oo sa maa
nea hda, nem ga ko Nqari ba taa kabise a khaoka
c'€em carh ka kg'uia hda. 9 Gaa domkagas Ngarim
di ne khoé ne koe Sabata dis sdakaguku-q'oo sa téé-
tée. 10 Diim weém &e ko Nqgarim dis sdakaguku-
q'oos koe tcda ba ko gam di zi tséé zi koe sda
khama, €em ko ma Nqari ba Gam di zi koe ma
sana hda khamaga ma. 11 Ke méé ta gaa domka

ncées sdakaguku-q'oos koe tcdan x'da maa, naka taa
nxdasega tda x'00ku guu, ncée ne ko gane ma gane
di komsana taman domka ma x'66ku khama ma.
12 Nqarim dim kg'ui ba kg'ééa haa, a ko tséé
khama, a weé za ga ntcde-kg'arh ntcaum ka kaisase
ts'ée me e, a ko khoéan koe ghaea tcaase, a tcao
sa héé naka tc'ée ba hééthéé gaoa q'aa, a q'amku-
q'oo zi héé naka tcgaéan hééthéé q'aa-q'aa, a ba a
ko tcaos di cauan hé&é naka tc'@e-kg'arhan hééthée
bdoa tcg'06. 13 C'@es guus Nqarim tcgéai-q'oo koe
chomsea hdas ga sa kaa si i, weés guus ée karueéa
héa sa ngarhan koe téé-tée a ko tcgai-q'ooa ba koe
hoose, Gaam ncée Gam koe méé ta xoara maase ba.
Kreste ba peresiti xu ka cgaé Me e

(4:14-7:28)

Jeso ba kaiam peresitim tc'amaka hda Me e

14 Q'ana ta haa, kaiam peresitim tc'amaka haa
ba ta uua haa sa, Jesom ncée Ngarim dim Coa
ba, ncée ko nqarikg'aian nqaé a Nqarim cookg'ai
koe sii hda ha. Ke meéé ta ncée ta nxaea haa
dtcoman qarika qgod. 15 Kaiam peresitim gata di
kg'amkan koe th00-xama maa ta a tama ba ta uu
tama khama, igabaga ta kaiam peresiti ba tiia haa,
ncée ko &e ta gatd ma kurua booéa hda khamaga
ma weé za kurda booe ba, igaba ko tda chibi kuru
ba. 16 Ke méé ta gaa domka kgoarasea haase
Nqgarim dis ntc60-q'oos X'aian dis koe cuu-cuuse,
ncée cgdmkuan hda koe, nxdasega ta gha gaa koe
th00-xama-madkuan h&é naka cgomkuan hééthée
hoo, ncée gha hui ta a, qaa a ta ko x'aé ka.

1'Weém kaiam peresitim ncée khoe ne xg'aeku
koe guu a nxard tcg'o0éa ba nxara tcg'ooea haa,
khée nem gha nxdasega Nqarim cookg'ai koe tééa
mad, a gane téé-q'oo koe chibia ne domka aba zi
héé naka daoa-maakuan hééthéé tcg'00amaa ne ka.
2 Gaam igabam kg'amka me e, khamam ko gane
€e cul guu ga c'uua haa a ko tsaa ne cgoa tc'ause
tséé. 3 Gaa domka i ko qaase, khée ne di chibian
domka hé&é, naka gam di chibian domka hééthé&ém
gha daoa-madkuan kuaru sa.

471 cui khée ga ncées tcomku sa séea madsea
haa tite, igabam Nqgarim ka tciiea hda, nc€em ko
ma Arone ma tciiea hda khamaga ma. 5 Krestem
igabam ko tda kaiam peresiti bam gha kuru ka
kaikaguse, igabam ko nxara tcg'o6e Gaam &e ko
maa:

“Tiri Tsi Coa Tsii;
Ra ncée carh koe guu a Tsarir Xo0 Ra a,”
témém ka.

6 Ncéem ko c'8e qgai koe kg'ui a ko maa:
“Choo tamase Tsi peresiti Tsi |,
Meleki-setekem di x'aéan koe guu a,”
témé.

7Jesom di kg'déan nqddmkg'ai di koem ko corean
hé&é naka dtcaran hé&éthéé q'aua kg'aean cgoa
nxaea tcg'od, Gaam €e x'ooan koem gha kgoara
Me di qarian tua hdam koe, a ba a ko Ngari bam
q'da0oa hda domka komsanae. 8 Gatam ko ma Céa
ba ii, igabam ko €em ko xgarasea mads koe guu a
komsanan xgaa-xgaase. 9 Eém haaraa mdéana haa
sam ko kurua xg'ara kam ko ch60 tamas kgoaraku
sa wééa ne e ko komsana Me ne koe 6dga. 10A

ba a ko kaiam peresiti bam gha ii dis ntcd6-q'oo
sa Ngarim ka maaé, Meleki-setekem di x'déan koe
guu a.

Dqaékus dtcoman aagu di sa
11Kai zi gau zi xae ga ncées guus ka nxae, igaba
Xae ga ma biria tchano-tchano tu u sa qari si i,
korha tu q'da tama khama. 12 Ncé€e x'aé ka tu ga
ko xgaa-xgaa-kg'ao tu ii, igaba tu ko c'@em khéém
tseegu dis tshoa-tshoase-q'oos Ngarim di kg'uian
di sa gha gaicara xgaa-xgaa tu u ba qaa. Bilan tu
ko qaa, a gari tc'doan qaa tama. 13 Weém khéem
8e ko bilan cgoa xar0eé ba qanega cg'aré me e
khama, a tchanoan dim kg'ui ba xgaa-xgaan ka
kg'anoé tama. 14Igaba i gari tc'6oan kaia ne di i;
nxaakamaga ne ko kuru xdm m khama ne ko ée gae

ii sa e tshuu iis koe q'aa-q'aa.

6

1 Gaa domka méé ta tc'aa di zi guu zi ée ta
ko Krestem ka xgaa-xgaase zi tcg'oara guu naka
taa cooka kaia q00. Taa méé ta gaicara tshoa-
tshoase-q'oo sa tshao guu: kaa hui zi tseé zi koe
tcO0sean di sa, naka Nqgarim koe dtcoman di sa
héé, 2 tcguu-tcguukuan ka xgaa-xgaakuan di sa héé,
naka tshauan t06 cgaekuan di sa héé, naka x'ooan
koe téean di sa héé, naka chdo tamas xgarakus di sa
hééthéé e. 3 Ngarim koo kgoara mda ta a ne ta gha
ncées guu sa kuru.

46 Ka nea ga ntama ma gane &e ko gane di
dtcoman aagua hda ne kabise a gaicara tcO0se?
Gane ncée ko c'@e x'ae ka Ngarim di x'dan maae,
a ko nqarikg'ai di aban xam, a ko Tcom-tcomsam

Tc'@e ba maaé, a Ngarim dim kg'uim di qdéan héé
naka haako x'aéan di qarian hééthéé xam ne, ncée
ko gane di dtcoman aagu ne. Thamka tama i haa,
chibian koe tcddsean koe ne gha uué sa. Nxdata i ko
ii ne ne gha ko Nqarim dim Cda ba gaicara xgaua
madse, a ko saucgae sa tcda Me khama.

7Ncée nqdom ko ko gam koe ko ntcda tuud tshaan
ko kg'aa, a &e ko gaam koe xhara ne tc'doan cgoa
hui nem ko Nqgarim koe ts'ee-ts'eekg'aikuan hoo.
8 Igaba &em k0o dxaman h&é naka tc'@ese tama
tsoman hé&éthéé ka tsom cgaee nem kaa hui me e,
a ba a cguikuan ka tééamadaea, a ba a gha coo dis ka
daoe.

9 Ncam-ncamsa tue, ncéeta xae ga ko ma kg'ui
igaba xae cgaé zi guu zi kgoarasean di zi koe gatu
koe kaisa tcoman uua hda. 19 Nqari ba tchano Me
e, a cuiskaga €e tu kurua haa tsééan héé naka ée
tu Nqari ba x'adia hda ncamkuan h&éthé&é cuua héa
tite. Ncée tu ko tcom-tcomsa ne kurda mdaana haa,
a tu a ko ganega tsééa maa ne ka. 11 Kaisase xae
ko tc'€e, gatu ka c'@éem weém gha ncée zi guu zi koe
tcda tcad sa, nakam gha nxdakg'aiga coo dim x'aé
ba sii haa, naka tu gha nxaasega €e tu nqooa haa
zi guu zi ka cg'oe-cg'oee. 12 Kg'amka tu gha ii sa
Xae tc'8e tama, igaba xae ko tc'ée, gane €e ko dtcom
sa héé naka qao tcao sa hééthéeé sara koe guu a
Nqgarim ka ne nqookaguéa hda zi guu zi maae ne
tu gha sere sa.

Nqarim dis nqookaguku sa tseegu si i
13 Eém koo Nqari ba Abrahama ba nqookagu,

kam ko Gam ka Gam dis cg'des ka gaise, cui khoe
ga kaa a khama Nqarim ka kaia a, gaan kam gha

gaise e,14amad: “Tseegukar gha ts'ee-ts'eekg'ai tsi,
a kai tsgbo-coan maa tsi,” témé. 15 Me ko Abrahama
ba qao tcadan cgoa qaa, a ba a ko ncéem daom ka
8em ko Ngarim ka nqookaguéa sa hoo.

16 Kh6ea ne ko kuri &e gaan ka kaia haan ka
gaise, si ko gaise sa &e ko nxaeé sa qari-qari a
weé ntcoekuan ga kaakagu khama. 17 Gane &em
ko ngookagua hda™ nem ko Nqari ba géeése x'ai
kg'oana, Gam di tséé-kg'arha nem cuiskaga kurua
kabi tite sa. Gaa domkam ko Gam dis nqookaguku
sa gaisean cgoa cau. 18 Nqgari ba cuiskaga tshuu-
ntcOan nxae tite. I Gam di nqookagukuan héé naka
Zaisean hééthééa cam sara guu sara kurua kabie tite
sara a. Ngarim koe ta béea siia haa, gae qgai koe
ta gha hda ka. Gam di nqookagukuan méé i qarika
kore ta a, naka ta gha nx&dasega cookg'aia ta koe
hédas nqoo sa qgdéda qari. 19 Tcada ta ko qgdoda t00s
guust khama ta nc@es nqoo sa itia hda. Ncées nqoo
sa ko core-nquum nqarikg'ai koe hanam q'ane koe
sii, qgaim q'aa-q'aakom di c'€e x0ean koe. 20 Nc€e
Jesom gata téé-q'oo koe tcana haa koe, Gam ncée
gata ka tc'da a q00a hda ba. A ba a ko ch6o tamase
kaiam peresiti ba kuru, Meleki-setekem di xX'déan
koe guu a.

7

Peresitim Meleki-seteke ba

* L ~ . ~

6:17: gane €em ko nqooOkagua hda - Gerika sa ko maa: “gane €em
ko nqo0kagua hda ne gha maae e,” témé. T 6:19: ggooa toOs guu
sa - Gerika sa ko maa: “ankare” témé. Ankare sa skepe sa ko qgoda
tods gau sii.

1 Ncéem Meleki-seteke ba ko Salema dim x'aiga
baii, akaisase tc'amaka hdam Nqarim dim peresiti
me e. Eé&m ko Abrahama ba x'aiga xu ncdos koe
taa, a ko kabise kam ko Meleki-seteke xg'ae cgoa
me a ts'ee-ts'eekg'ai me. 2Me ko Abrahama ba éem
ko ncooan koe sééa hda guuan weé koe cuis tshau-
q'oo sa maa me. Tc'da dis kas ko Meleki-setekem
dis cg'0é sa nxaeas ko kabié ne maa: “Tchanoan
dim x'aiga ba,” témé, me ko gataga Salema dim
X'aiga ba ii, si ko nxda sa maa: “Tookuan dim X'aiga
ba,” témé. 3 Gam ka gddsea hda gt ga kda a: kg'ao
X00a ba ka ga hé&é kana dxae x00a ba ka ga héé
kana ghaoa ba ka ga hééthéé e, abaéam hda kana
X'00am hda carh gam uu tama, igabam ko Nqgarim
dim C6adm khama ii, aba a chdo tamase peresiti me
e.

4 Tc'8e-tc'8ese naka bdd ntam ma kaia héa sa,
gata ka tsgdosem Abrahamam ga ba ko €em ko
ncdos koe taad a sééa hda guuan ka cuis tshau-q'oos
dian maa me koe ga. 5> Xu ko €e xu khée xu Lefim
dis x'aé-q'oos di xu, ncée peresiti ii xu ka i ko
X'dean koe qaase, cuis tshau-q'oo sa xu gha Iseraele
di khoean (ncée gaxu di qdean) koe sée sa, gata
ne ma gane igaba théé Abrahamam ka tsgdose-
coa ne e igaba. 6 Meleki-seteke ba ko Lefim dis
X'dé-q'oos koe guu tama, igabagam ko Abrahamam
koe cuis tshau-q'oo sa sée, a ko ts'ee-ts'eekg'ai me,
Abrahamam ncée ko Nqarim ka gut zi nqookaguea
hda ba. 7 Ntcoekué tama ia, e nqdaka hda ba ko
kuri &e kaia hdam ka ts'ee-ts'eekg'aié sa. 8 Peresiti
xu ko ko cuis tshau-q'oo sa maae. Igaba xu gha weé
Xu peresiti Xxu xX'00, Meleki-setekem cuim oose, si
ko Ngarim dis Tcgdya sanxaeatseegukagu, kg'déam

ko hda sa, témé khama. 9 Kg'amaga ta ga kg'ui
a maa, Lefim ncée ko gam ka tsgbose-coa ga ne ka
cuis tshau-q'oos dian maae ba ko Abrahamam koe
guu a Meleki-seteke ba cuis tshau-q'oo sa tcg'00a
maa, témé. 10 Eém koo Meleki-seteke ba Abra-
hamam cgoa xg'ae kam ko Lefi ba qanega abae
tama khama, igaba ncée tchanose ta ko ko nxae e,
nem ko gam ka tsgdosem Abrahamam dim tc'arom
koe haa.

Jeso ba Meleki-setekem khama ii

11 Moshem di x'déa ne ko maa, peresitian méé i
Lefim dis x'dé-q'oos di khoean ii, témé, i ko ncéean
Aronem di x'aé-kg'dman ga a théé. Igaba i ko
Lefim di peresitian tda gaan di tsééan ch6o tama
qgo0a-mddkuan 0dga di Xg'ara-xg'ara, khama i ko ko
gaase, c'éem peresitim Meleki-setekem di x'aean
koe guuam ga héa sa, Aronem di x'deéan ka tamase.
12 Ncée peresiti xu ko ma tdda xurikus ko ko kabié
ne méé i gataga théé x'dean god kabie. 13 Gatd dim
X'aigam ncée zi gau zi ko Gam ka nxaeé ba taas
ghaos di Me e khama, i qanega cui khoe ga Gam
dis ghaos koe guu naka altaram koe tséé ta ga hda.
14Q'daseaihdakhama, X'aiga ba Juta dis qghaos koe
guua haa sa, me ko Moshe ba &es qhaos kam ko
kg'ui ka taa cui guu ga peresiti xu ka nxae.

15 Ncéé c'8em peresitim Meleki-setekem khama
iim ko hoosea hda, nes ko ncée xae ko nxae sa qaese
X'aise: 16 khdean di x'dean kam ko tad peresiti
ba kuru, igaba chdo tamas kg'dés di garian ka a
khama. 17 Nqarim dis Tcgdya sa ko nc€e sa nxaea
tseegukagu a ko maa:

“Choo tamase Tsi Peresiti Tsi i,

Meleki-setekem di x'aéan koe guu a,”

témeé khama.

18 Kg'aika di x'déa ne kg'amka a, a kda huiikhama
i ko tcg'ode. 19 Moshem di x'dea ne ko tdad Ngarim
di tsééan xg'ara-xg'ara khama. Igabagam ncéeska
Nqari ba cgadés nqoo sa 6dgara maa taa hda, ncée ta
gha gaas koe Ngarim koe cuu-cuuse sa.

20 Nqari ba ko gaisean tséékagu. C'€e Xu pere-
siti Xxu ko taad gaisean cgoa peresitian koe toode,
21jgabam ko Jeso ba gaisean cgoa peresiti ba to6e,
8em ko Nqari ba biri Me a maa:

“X'aigam Nqari ba gaisea haa,

a cuiskaga tc'@ea kabia hia tite,

Tsigha chdo tamase Peresiti Tsii,”

témé ka. 22 Ncées gaises domka ta tseegukaga q'ana
hda, Jeso ba gha cgaés qaé-xg'aes e nxaeéa hia sa
kuru sa.

23 X'0oo sa ko ko peresiti xu xgde-kg'am xu tda
hda, c'ée xu ko x'00 ne xu ko ko c'ée xu tooe khama.
Gaa domkaga xu ko kai xu peresiti xu hana haa.
241gabam ko Jeso ba Gam dis tséés peresitian di sa
chd0 tamase kuru, ch6o tamasem gha hda khama.
25Gaa domkam garian uta héa, wééane €e ko Gam
koe guu a Nqarim koe cuu-cuuse nem gha chdo
tamase kgoara di i, coréam gha maa ne kam choo
tamase kg'dea hda khama.

26 Kg'ano-kg'anosa a, 8eta iim peresitim kaia
ba ta ga uu sa: ncée tcom-tcomsa, a chibi uu
tama, a q'ano, a chibi-kg'ao ne cgoa ('aa-q'aaea,
a nqarikg'ai ka tc'amaka kaikaguea ba. 27 C'ée
xu kaia xu peresiti xu khamam ii tama; 1 Gam
koe qaase tama, wéé carh kam ga kg'aia gam di
chibian domka daoa-madku sa kuru a nxdwa khoée

ne domka c'€e sa kuru sa. Cuis daca-maaku sam
ko wéé khdeéan di si i domka cui q'oro kuru, éem

ko dada-mdadkus iise tcg'06se ka khama. 28 Moshem
di x'dean koe i ko guu a kg'amka khdééan nxara
tcg'ooé a kaia peresitian kuruy; igabam ko kg'uim
galsean di ba ncée ko x'deéan ka khaoka haa ba Coa
ba nxara tcg'00, ncée ko choo tamase Ngarim di
tsééan xg'ara-xg'ara ba.
Krestem dis qaé-xg'aec sa Nciis
Qaé-xg'aes ka cgaé sii (8-9)

8

Kreste ba kaiam Peresiti Me e

1 Cgaés guus ncée koe xae ko nxae sa ncée si
i: kaiam peresiti ba ta uta hda, Qarim weém
dim kg'aom x'0am x0é dis ntcdo-q'oos X'aian dis
koe nqarikg'ai koe ntc66a-ntcGe ba, 2 ncée kaisase
tcom-tcomsam core-nquum koe Tséé-kg'ao ii ba,
tseegu dim nquum Nqarim ka kuruea ba, khoéan
ka tamase.

3 Weém peresitim kaia ba nxard tcg'odea haa,
nxdasegam gha aba zi h&é naka dada-maadkuan ko
kurueé zi kg'oo-coa zi hééthéé Ngarim koe uu ka.
Gata iim daom ka i ko qaase, gataga méém théé
gata dim Peresiti ba Ngarim cookg'ai koem ghauus
guu sa Uua hada sa. 4 Ncéé nqddmkg'ai koem ko
xg'ao hana hda, nem ga xg'ao peresiti tama, aba zi
ko tcg'00 xu peresiti Xu c'@e xua hana hda khama,
Juta ne di x'ae-kg'arhan ko gata méé domka. 5 E€
xu ko kuru tsééan peresiti dia nqarikg'ai koe ko
kuruéan khamaga ii, a gaan di som-c'ana a. A ncée
i ko Moshem ka ii khamaga ii. Eém ko xgauékom

coré-nquu bam gha Moshe ba kurd dim x'aé ba haa
kam ko Nqari ba q'dakagu me a maa: “Kuru méé tsi
nakas weés guu sa €e tsi ko xabim tc'amkg'ai koe
x'diea hdas khama ii,” témé. ¢ Igabagam ncéeska
Jesoba Nqaribahéé nakakhde ne hééthéé xg'aeku
koe téé-t€e, a ncéem daom ka nciis qaé-xg'aes ka
cgaésakuruahda. Abaagatagathéé gaxu distséés
ka cgaé sa maaea hda. E€m ko Nqari ba kabas qaé-
xg'ae sa kuru, kam ko nciis qaé-xg'aes di zi guu zi ka
cgaeé zi khoeé ne nqookagu khama.
7Nceée tc'aa dis qaé-xg'aes ko xg'ao kaa chibi sa
ii, nes ga ko xg'ao cam di sa tda qaaea hda khama.
8 Igabagam ko Nqari ba Gam di ne khoé ne koe
chibian h00, a ba a ko kg'ui cgoa ne a maa:
“B00, x'aé ba gha haa,
Iseraele di ne khée ne héé naka Juta di ne khoé ne
hééthéé
cgoar gha kabas qaé-xg'ae sa kuru ba.
9Sincées qaé-xg'aes kaba sa cuiskaga nciis qaé-
xg'aes khama iia hda tite.
Gane ka tsgoose ga xu cgoar ko kurua haa sa,
8er kO ggoo x'0a xXu a tc'da-cookg'ai xu, a
Egepeto koe tcg'00 xu ka.
Qdaé-xg'aes 8er kO maa nea haas koe ne ko tcom-
tcomsa tama
khama ra ko Tii X'aiga ra taa nqabé ne.
10Tgaba haakom x'aém kar gha Tii X'aiga Ra
Iseraele di ne khoe ne cgoa kurus qaé-xg'aes ga sii
ncee sa:
Tc'8eane q'oo koer gha Tiri x'ade-kg'arhan tcaa,
a Ra a gha tcadda ne q'oo koe géa too o.
Gane dim Nqari bar gha ii, ne gha Tiri ne khoe ne
il

11 Me cuiskaga diim ga ba gane xg'aeku koe tée
naka gam ka c'€e ba xgaa-xgaa haa kana biri
mea haanaka maa,
‘X'aiga ba méé tsi q'ana hada’ téméa haa tite.
Weéa ne ga gha q'da Tea hda khama,
cg'arém koe guu a tshoa-tshoa

a sii kaiam koe chdo koe.

12 Gane di chibian koer gha thd0-xama maa ne,

a cuiskaga gaicara gane di chibian ka tc'@e-tc'€esea
haa tite khama,”

tam méé.

13 Eém ko mad, ncées qdé-xg'ae sa kaba si i, témé
kam ko Nqari ba maa4, tc'da di sa ncii si i, témé.
Si gha guus €e ncii a cg'da-cg'anasea hda sa khaoda
cgaéga kaa.

9

Nqbo0Omkg'ai koe héé naka nqarikg'ai koe hééthéé
coréane

1 Tc'da dis gaé-xg'ae sa ko khéean méé i ga ko
ma core di x'de-kg'drhan tlla hda, naka coreekom
qgai ba hééthéé e. 2 Core-nquum cdm q'oo ba ko
kurue, me ko tc'da dim q'oo ba x'aa-x'aa-kg'ai cgoa
dis guus ko tooes guu sa héé, tafole ba héé, naka
ts'ee-ts'eekg'aiea hda péréan hééth&é tua hda. Me
ko gaam qgai ba, ‘Tcom-tcomsam qgai ba’ ta ma
tciie. 3 Me ko coré-nquum di tsara q'oo tsara ko
q'aa-q'aam qgai ba hana, ncée ko gam gqaa koe
cam dim q'oo ba uua héa ba, me koo gaam q'oo
ba ‘Kaisase tcom-tcomsam ¢gai ba’ ta ma tciie.
4 A ba a ko gautan cgoa kuruéam altaram qde
hmm xg'ao guuan ko gaam koe daoe ba héé, naka
gautan cgoa tcgaueam kaa-dxoom qaé-xg'aes di ba

hé&éth&é uua hda. Me ko gaam kaa-dxoo ba q'ooa
ba koe gautan cgoa kuruéam kubi-dxoom tc'@oan™
ko 1da haa ba héé, naka Aronem dim dxom ncée
ko toaran ka tsom cgaeéa ba héé, naka tafole di
sara nx0a sara tcaba sara, ncée ko x'ae-kg'arhan
gasara koe goda tooea hda sara hééthéé uda haa.
5 Gaam kad-dxoom qdé-xg'aes dim tc'amkg'ai koes
ko sere-seres cam moengele tsara x'dan di tsara di
sa hana, Kherubime ta ko ma tciie tsara, ncée ko
tcgama tsara cgoa ko qgo0a-madkuan dis ntcdo-q'oo
sa gqabia tcana haatsara. Igabaga ta ncéeska ncée zi
guu zi ka qaose kg'uia haa tite.

6 Weé zi guu zia ko ko ncéem daom ka kg'énoe.
Xu ko peresiti xu weéé x'ae ka tchaa dim coré-
nquum, tc'da dim q'oo koe tcda a gaxu di tsééan
kuru. 7Igabagam ko ko cdm dim q'oom koe, kaiam
peresitim cuim ga ba kurim q'oo koe cui q'oro
tcda. A ba a ko ko weé x'aéan éem ko tcda ka gaba
héé naka khoe ne c'iua haase kurua hda chibian
hééthéé domka sii ko tcg'06 c'd0an cgoa tcaa. 8 Me
koo Tcom-tcomsam Tc'ée ba ncéem daom ka x'ai,
kaisase ts'ee-ts'eekg'aieam qgaim koe ko siim dao
ba ganega xgobekg'amme ta ga hda sa, coré-nquum
tc'da dim hdas noose. 9 Si ncée sa x'ai si i nc€em
x'aem koe ko il ta a sa. A sa a ko x'di, €e tcg'00éa
ha zi aba zi h&é naka maaku zi hééth&éa cuiskaga
coré-kg'aom di tcddan tchano-tchanoa haa tite sa.
10Kg'amaga zi x'de-kg'arh zi i, tc'0o sa héé, kg'da sa
héé naka taaka zi dao zi q'ano-q'anosean hééthéé
di zi. A zi a tcaos q'oo di tama zi x'aé-kg'arn zi i,
8e x'ae ka cui ko ko tséé zi, Me gha nxaakg'aiga sii
Nqgari ba weé zi guu zi kaba-kaba.

* o . .
9:4: tc'Ooan - Gerika sa ko “mana ne” témé.

11 Igabam ko Kreste ba kaiam peresitim khama
ma haa, qaé zi guu zi ncée haara hda zi di ba. A ba
a ko coré-nquum ka kaia a kaisase tchano iim core-
nquum koe tcaa, ncée khoe tshau ka tshaoe naka
ncéem nqdomkg'ai di tama ba. 12 Piri kana ghoe-
coan di c'adan cgoam ko taa tcaa, igabam ko cui
q'oro héé naka coo di sa h&éthéé Gam di c'adan
cgoa kaisase tcom-tcomsam gqgaim koe tcaa, a éem
daom ka chdo tamas kgoaraku sa 64. 13 Ncée
pirian h&é, naka ghoé-x00an hééthéé di c'aoan héeé
naka ghoé-coan dithauan hééthéé ko ko q'ano tama
khoean koe cgdie a cgaa ba q'ano-q'ano, i khdéan
kabise a gaicara X'aiga ba coré, 14 ne ia gha nxdaska
Krestem di c'd0an nta noose q'ano-q'ano ta a! Gam
ncée ko chéo tamam Tcom-tcomsam Tc'€em ka
Ngarim koe kaa chibi iise mdaase ba, a ko x'ooan
koe ko uu zi tséé zi koe gata di tcadan q'ano-q'ano
ba, nxdasega ta gha kg'6éa hdam Nqari ba kuraa
maa ka.

15 Gaa domkam Kreste ba kabas qdé-xg'ae sa
Odgarahda, ncéem gaaskoe khde ne héé naka Nqari
ba hééthéé xg'aeku koe téé-t€e sa, nxdasega ne gha
gane €e tciiea hda ne nqookaguéea hdas guus &e X'00a
guuea sa choo tamase '00 ka. Me Kreste ba x'00a
hda, nxdasega ne gha gaa ne khoé ne tc'ada dis qaé-
xg'aes koe kurusea hda chibian koe kgoaraé ka.

16 E& x'00a hdam khoém ka god a qauea hdas
tcgdyas, ncée gam di kg'uian Uva hda sa méés
X'00am hda sa x'al naka saa nxdwa tséékague.
17Tcgayas 8e X'60a hdam khoem di x'de-kg'drhan Uda
hda sa, 8em khoém koo X'00 ne cuigas tséé ga si i
khama, igaba €em khoém kg'dea hdas nooses kaa
gari si i. 18 Gaa domkas ko tc'da dis qaé-xg'ae sa

c'adan ntcdagué tamas cookg'ai koe kaa qari si 1.
19 Gaa domkam xg'ao ko Moshe ba &em ko ncéaa
weé ne khoé ne weém x'ae-kg'arh €e x'déan koe
guua héa ba xgaa-xgaa xg'ara ne, ghoe-coan héé,
naka pirian hééth&é di c'doan sée a tshaan cgoa
tcg'omea xg'ae, a qaom hiim hisopo ta ko ma tciie
ba hé&é naka ncoam x'dba ba hééthéé tséékagu a
tcgdya sa héé naka weé ne khoé ne hééthéé gaan
cgoa cgai, 20 a ba a maa: “Eé€m ko Ngari ba x'ae
tu u, a maa, qgooa tu qari témés qaé-xg'ae sa ko
tc'ama-tcéekg'am c'ddan ga a ncée e,” témé. 21 A
ba a ko théé gaam daom €em cuim kaga c'ddan
cgoa xgauekom coreé-nquu ba héé naka wee zi gaba
zi 8e koo corean koe tséékagué zi hééthéé cgal.
22 Tseeguan kaga i ko x'dean koe qaase khama,
weés guus gha c'd0an cgoa q'ano-q'anoe sa (igaba
zi kO c'€e zi guu zi c'd0an cgoa 'ano-q'anoe tama),
1 c'd0an ko ntcdagué tama ne i chibian di qgooa-
maakuan kaa a.

Krestem dis daoa-mdcdku sa ko chibian sééa tcg'00

23 Gaa domka i ko ko qaase, guu zi ncée
nqoomkg'ai koe hana, a nqarikg'ai koe hana zi di
sOm-c'ana ii zi ga ncéeta ii dada-mddkuan cgoa
q'ano-q'anoé sa. Igabaga zi ko nqarikg'ai koe hana
ziguu zi nqoomkg'ai di dada-madkuan ka cgdéan qaa.
24 Kreste ba ko tda khoéan tshau ka kurtéam core-
nquum, ncée tseegu dim core-nquum nqarikg'ai koe
hanam dim sém-c'ana iim koe tcaa khama, igabam
ko nqarikg'ai koe tc'aro sii, a ba a ncéeska gata
domka Nqarim cookg'ai koe hda. 25 Gatagam ko
tda nqarikg'ai koe sii, nxdasegam gha téé a gaa koe
kai q'oro daoa-mdaakus iise tcg'00se ka, ncéem ko

kuri kaiam peresiti ba héé khama, &em ko wéém
kurim ka kaisase tcom-tcomsam qgaim koe tcaa
a c'ddan ncée gam di tama uu ka. 26 Nxdata i ko
ii nem ga ko xg'ao nqdom tshoa-tshoase-q'oo koe
ga guu a kal q'oro xgarasea hda khama. Igaba
ncéeiii khama, cui q'orom x'aisea ha x'aean choo-
q'oo koe, nxdasegam gha daoa-madku sa tcg'00an ka
chibian kaakagu ka. 27 Nc€e i ma khéém cookg'ai
koe matooéakhama, cui q'oroméém x'00, naka €es
gada q'oo koe xgarae, 28 khamagam ko théé Kreste
ba &eta iim daom ka cui q'oro daoa-madkus iise
tcg'ode, nxdasegam gha kai ne khoé ne di chibia
séea tcg'o0 ka. Me gha kabise a haa gaicara cam di
sa X'aise, haam gha khoe ne di chibian séea tcg'od
dise tamase, igaba gane &e qaa Mea haa ne koe
kgoarasean 04 dise.

Krestem di daoa-maakua nea cgaé
e (10)

10

1 X'ae-kg'arhan Juta ne dia gae zi guu zi haako
zi di som-c'ana a, a i a gaa zi tc'aro-tc'aro tama a.
Ncée x'ae-kg'ama nea cuiskaga Nqarim koe ko cuu-
cuuse khoéan chibian koe chdo tamase kgoara haa
tite. Gaa domka i ko qaase, dada-maadku zi méé
zi weeé x'ae ka kurian ko ma xuriku khama ma
kurae sa. 2 Ncée Nqari ba ko coré ne khéé ne ko
xg'ao tseeguan kaga cui q'oro gane di chibian koe
q'ano-q'anoéa hda, nxdasega i gha gane di tcddan
tda chibi-chibi ne ka, ne zi ga ko xg'ao daoa-maaku
zi téékaguea hia. 3Igaba zi ko ncéeska ncée zi daoa-
madaku zi wéém kurim q'oo koe khdé ne gane di

chibian ka tc'€e-tc'€e. 4 Ghoé-x00an héé naka pirian
hééthé&é di c'dda ne cuiskaga khoe ne di chibian
Xg'adra tcg'00a haa tite khama.
> Gaa domkam ko Kreste ba nqdomkg'ai koem ko

haa ka Nqarim ka maa:

“Qhaea-madaku zi héé

naka maaku zi hééthéé

Tsi ko tc'ée tama,
igaba Tsi ko tc'aré ba maa Te.

6 Dada-mddku zi daoéko zi héé

naka daoda-maaku zi

chibian ko tcg'06a maae zi hééthéé

Tsiko tda qae-tcao maa.
7Ra ko nxdaska maa:
‘Nqgarié,ncaaga Ra a,
Tsaa ko tc'ée sar gha haa kuru ka,
ncéei Tsarizi Tcgdya zi koe
Tii ka ma goasea hda khama,” témé,”
tam méé.
8Tc'da dis kam ko mad: “Qhaea-madku zi héé naka
madaku zi héé naka dadoa-mddku zi dadeko zi héé
naka daoa-madku zi chibian ko tcg'00a maae zi
hééthéé Tsi ko tc'ée tama, a Tsi a ko tda qae-tcao
maa zi,” témé. A ba a ko ncée sa nxae, €eta zi koo
ma X'aeéan koe gqaase igaba. 9 A ba a ko nxdaska
maa: “Ncda ga Ra a, Tsda ko tc'@e sar gha haa kuru
ka,” témé. Ncée kg'uian kam ko ko tc'da di zi daoa-
mddku zi sée a dxuukg'ai za t00, nxdasegam gha gaa
zi téé-q'oo koe haa tcg'oodse a Gam dim tc'drom cgoa
cam dis daoa-mddku sa kura ka. 10 Jeso Krestem
dim tc'arom ncée ko cui q'oro dada-maakus iise
tcg'o0éam koe ta ko guu a q'ano-q'anoe, Ngarim
ncama héa sam ko kuru khama.

11 Weém peresiti ba ko carhan ko ma xuriku
khama ma gam di tsééan kurt, a ko dada-maaku zi
cuita ii zi kai q'oro tcg'00, igabaga zi ncée zi daoa-
mddku zi cuiskaga khoean di chibian xg'aara tcg'o0a
hda tite. 12Igabagam ko Kreste ba cuis dada-madku
sa chibian domka tcg'00, ncée gha chdo tamase haa
sa, a ba a ko sif Ngqarim dim kg'aom x'6am xo0e koe
ntcdo. 13 A ba a gaam x'aém €em koe guu a Gam
di ne cg'do-kg'ao ne gha haa nqarea ba ka nqgaaka
tcdae sa gqaaa hda. 14 Gane €e ko kurue a q'ano
nem ko cuis dadoa-maakus cgoa chdo tamase kgoara
khama.

15 Me ko Tcom-tcomsam Tc'ée ba gata koe théé
ncée sa nxaea tseegukagu. Tc'da dis kam ko Nqari
ba maa:

16 “Haakom x'aém kar gha Tii X'aiga Ra
gane cgoa kurus qaé-xg'aes ga siincée sa:
Tiri x'de-kg'arha ner gha tcada ne q'oo koe tcaa,
a Ra a gha tc'@ea ne q'oo koe goa too6 o,”
témé.
17 Aba a gaicara maa:
“Cuiskagar chibia ne héé
naka gane di zi tséé zi cg'aé zi hééthée
ka tc'€e-tc'€ese tite,”
témé. 18 Ncée ncée zi guu zi ka i ko khééan qgdoa
maaea hda, ne i nxdaska dada-maakuan chibian di
gaicara qaase tama.
Haan ta Nqarim koe cutt-cuuse

19Tii qOe ga tue, gaa domka ta ga Jesom di c'd0an
domka kgoarasea hdase kaisase tcom-tcomsam
gqgaim koe tcda. 20Jeso ba q'aa-q'aakom qgaim
ncée Gam dim tc'drém iim koe guu a kabam
daom kg'déan di ba xgobekg'ama maa taa hda

khama. 21 Ta kaiam peresitim Ngarim dim nquu
ba tc'da-cookg'aia hda ba uua haa, 22 ke haan ta
Ngarim koe q'ano-tcddan cgoa cuu-cuuse, Cg'0ea
héas nqoos dtcoman di sa tida hdaase, tcao zi chibi
bdosean koe guu a q'ano-q'anoéa™ hia zi héé, naka
tc'aréan q'ano tshaan cgoa xg'aaea hda hééthéé
cgoa. 23 Gaam &e nqo0Okagu taa hda ba tcom-tcomsa
Me e, ke haan ta nqo0s ncée ta gata dis ii sa nxaea
héas koe garika qgoo6, ntcda-ntcdaeé tamase. 24Haan
ta gata ka c'ée ne ta ga ma ntcams ka tc'@e-tc'@ese,
naka i gha nx8asega ncamkuan hé&é naka qgae zi
tséé zi kurtan hééthéé cause. 25 T4d méé ta gata di
xg'ae-q'ooan chdokagu guu, ncée ne ko c'ée ne kuri
héé khama, igaba méé ta koréku, naka ta kaisase
gata héé, 8em ko ma X'aigam dim carh ba ma cuu
ta ko ma boo me khama ma.

26 Ncée tseeguan ta q'ana hda igaba ta ko ko
hooga chibian x'déa maa a ko kuru, ne i cui daoa-
mdadkuan chibian di ga haa tite, 27 igaba q'd0-q'aosas
xgaraku sa héé naka xgoam c'ee ba hééthéé cui ga
gha haa, ncée gha ntcoe-kg'ao ne cg'do 0. 28 Ncée
c'8@em khdem ko Moshem di x'de-kg'arhan ntcoea
hda,icamkanangoana tééa-maa-kg'aoan di kg'uian
ko ncées guu sa nxaea tseegukagu, nem ko cg'doée,
thdo-xama made tamase. 29 Khdé nxdaska ncée
c'8em khoém ko Nqarim dim C44a ba nda c'da-c'ana
ne? Khoéem ncée ko gqaé-xg'aes di c'adan cg'aa-
cg'ana iise sée ba, ncéem ko gaan ka q'ano-q'anoé
e? Khdem ncée ko cgomkuan ko maa ta am Tc'€@em
koe b60-boose ba? Tc'@e naka boo, nta noose i gha

*x N . sz ‘s s ~ ~
10:22: q'ano-q'anoea - Gerika sa ko maa: cgdi-cgaiéa hda. Ncée
sa ko ma4, Jesom di c'd0an ka cgai-cgaiéa hda zi.

gam di xgarasean ma kaisase tshuua maa me sa!
30 Gaam &e ko maa: “Tshulian kabi maa sa Tiri si
i, Ra gha surutaa kabi,” témé ba ta q'ana. Si ko
gataga Nqarim dis Tcgdya sa mad: “Ngari ba gha
Gam di ne khéé ne xgara,” témé khama. 31 Nqarim
kg'6déa hdam tshau q'oo koe cg'déa tcda sa q'ao-
q'aosas guu si i.
32Tc'aa dixu carh xu éem ko Nqariba x'dabamaa

tu u xXu ka tu tc'ée-tc'@ese: Xgarase tu ko a tu a ko
kaisas ncdos thdokas koe hda, igaba tu ko garika
tée. 33 C'@e x'aé ka tu ko ko khoe ne xg'aeku koe
coée, a ko xgaraé, ne ko c'ée x'aé ka c'ée ne khoe ne
ncéem daom ka gaese qgooe tama, tu ko gane cgoa
héda a ko huine. 3¢ Gane e qdééahdane tu ko thdo-
tcaoa maa, a tu a ko €e tu ko gatu di zi gau zi xhuu
cgaee ka, gae-tcaoan cgoa séea maase e, nqarikg'ai
koe tu gae zi guu zi chd0 tamase hda zi ita hda sa
tu q'ana hda khama. 35Tad méé tu Ngarim koe tu
Uua hda tcoman aagu guu, ncée kaisas kabi madaku
sa Uua hda a. 36 Qarika méé tu téé sa ko qaase
khama, nxdasega tu gha Ngarim ko nqookagu tua
h&asa hoo ka, &em ko tc'€e sa tu ko ko kurua xg'ara
ne.

37“Gaam €e ko haa

ba gha x0m x'ae-coa q'oo koe haa,

a do tite khama.
38 Tiri ne khéeé ne €e tchano ii
nea gha dtcoms ka kg'de,

igaba ncée c'@éem khoém ko ko

dtcoms koe tééa dibi

ner cuiskaga gaam ka qae-tcaokagueé tite.”
39Igaba ta gatd khoe ta €e dtcoms koe tééa dibia a
kaakaguéa ta tama ta a, igaba ta dtcom sa itla hda a

kgoaraéa ta khoe ta a.

Dtcom sa (11-12)
11

1Dtcom sa €e tsi nqododa hda zi guu zi koe tcoman
uusii, naka &e hoose tama zi gau zihanahdasaq'aa
sahé&éthéée. 2Nciikuridine khéé ne kam ko Nqari
ba gane dis dtcoms domka gae zi guu zi nxae.

3 Dtcoms ka ta ko bdoa q'da, weém nqdd ba
Ngarim dim kg'uim ka kuruéa haa sa, nxdasegas
gha e ko hoose sa 8e h00se tama zi koe guu a karue
ka. 4 Dtcoms kam ko Abele ba Kainem dis daoa-
maakus ka qaes daoa-madku sa Ngariba kurdaamaa.
A ko gaas koe guu a Nqgarim ka tchanom khoémiise
bdoé, Nqari ba ko gam di zi aba zi ka qéese kg'ui
khama. A ba a ko x'60am héa igaba qanega dtcoms
koe guu a kg'ui.

5 Dtcoms kam ko Enoke ba ncées kg'dés koe séea
tcg'00€é, nxdasegam gha taa x'oo sa xam Kka, i ko cui
khoe ga tda hoo me, Nqari ba ko séea tcg'00 mea
khama. Nqarim dis Tcgdya sa ko nxaea tseegukagu
a ko maa, éem ko séeéa tcg'odes cookg'ai koem
ko nxdakamaga Nqari ba gae-tcaokagua hda témé
khama. ¢ Dtcoms ka oosem Kkhée ba cuiskaga
Nqari ba gqaeé-tcaokagua hdatite. Weém khoem ée ko
Nqgarim koe haa ba méém dtcom, Nqgariba haa, a ko
gane &e ko qaa Me ne suruta kabi sa khama.

7 Nqari ba ko qanega bdoé tama zi guu zi ka
Nowa ba q'dakagu, me dtcoms ka Nqgari ba kom-
sana a araka ba kuru, gam x'dé di nem gha
nxaasega kgoara ka. Me ko dtcoms koe guu a nqod
ba chibi-chibi. A ba a ko dtcoms koe guu a tchanom
iise Nqarim ka baéoe.

8 Dtcoms kam ko Abrahama ba &em ko tciie ka
komsana, atcg'oa aba anqddm éem gha khaodahaa
q'00m koe oo, gatam ko ma qdom ko qgai c'iua
héa igaba. 9 Dtcoms kam ko nqookagueam ko hdam
nqdom koe cg'dé-khoem khama ma x'de. Xgauéko
nquu-coan koem ko x'de, tsara ko gataga khoe
xuku tsara Isaka tsara Jakobea tsara théé gaa koe
gax'ae, ncée ko Nqgarim koe cuita iis nqookaguku sa
hoo tsara. 10 Tshoa-tshoase-q'0oo sa ila hdam x'aé-
dxoo bam téé a ko qda khama, ncée gam dim kuru-
kg'ao ba héé naka tshao-kg'ao ba hééth&é Nqari ii
ba.

11 Dtcoms kam ko Abrahama, 8etam ko ma gaesea
hdaa coauutite, siSarahs ga sa coa aba tamaigaba
garian hoo a cdan uu, Gam &e ko nqookagu mea
hdaba tcom-tcomsa Me e sam ko booa hda khama.
12Ncéem khoeém cuim, ncée ko x'00s qae koe hdam,
koe ne ko guu a kai ne tsgdo-coa ne hda, ncée gane
dikai-q'ooan nqarikg'ai di tconoan h&é, naka tshaa-
dxooan-kg'drh di gorhan di nx@d-coan ncée nxarase
tite h&éthéé di kai-q'ooan khama noo ne.

13Weé ne khoe ne ncée ne ko dtcorhan itia héa a
ko x'00. E& ne ko nqookaguea zi guu zi ne ko taa
hoo, igaba ne ko nquu ka zi hdase b0 zi a ne a
ko gae-tcaoa maa zi. Kgoarasea héase ne ko nxae,
nqdom koe ne dara-kg'ao ne e a cg'aé-khoe ne e sa.
14 Eéta ko méé ne khée ne ko x'adi, c'€em nqdom
x'de-q'oo ne gha ba ne ko qaa sa khama. 15 A ko
tdd nqdOm ée ne ko gaam koe guua hdam ka tc'ée-
tc'8ese. Gata ne ko xg'ao hééa ne ne ga ko xg'ao
kabise ne gha di x'aéan da hda khama. 16 Igaba
ne ko &em nqdom ka gqdem nqdom nqarikg'ai di
ba xgonéa. Me ko Nqari ba gaa domkaga gane

dim Nqariba ta ma tciiéan ka sau-cgaekague tama,
X'dé-dxoo bam kg'ondoa maa nea hda khama.

17 Dtcoms kam ko Abrahama, éem koo Nqari ba
kurta boo me ka, Isaka ba daoa-madakus iise tcg'00.
Me ko gaam &e ko nqookaguéa hda ba gam dim
cOam cuise abaea hda ba daoa-maaku sa kuaru cgoa
ka héé, 18 getam ko ma Nqari ba biri mea héa a
maa: “Isakam koe tsi gha guu a ncéer nqookagu tsia
hda tsgdo-coan UU,” téméa hda igaba. 19 Nqari ba
€e X'00a hda nem gha ghui di garian uda héa, sam
ko Abrahama ba birisea hda khama. Si ko ncée sa
c'8@em daom ka maa, x'ooan koem ko guu a Isaka ba
hoo, témé.

20 Dtcoms kam ko Isaka ba haa gha kuruse
ts'ee-ts'eekg'aikuan Jakobea tsara Esaua tsara
nqookagu.

21 Dtcoms kam ko Jakobe, éem ko x'060s cookg'ai
koe weé tsara coa tsara Josefam di tsara ts'ee-
ts'eekg'ai, a ba a gam dim dqgabi hiim cgoa qari-
garisea haase, Nqari ba dqom.

22 Dtcoms kam ko Josefa, x'66m gha di x'aéan ko
cuu ka, Iseraele dine khdé ne dis qoos Egepeto koe
ne gha guu a tcg'oa dis ka kg'ui, a ba a ko x'ae-
kg'drhan nda méé ne gam di c'6a xgubu-xgubuan
au di maa ne.

23 Dtcoms ka khara ko Moshem ka x80 ga khara
taa x'aigam di x'de-kg'arhan weé xu cod xu méé xu
cg'0oé di bee, a khara a ko €em ko dbaea xg'ara ka
ngoana nxoean chom me, t'6em cod me e sa khara
ko b6oa hda khama.

24 Dtcoms kam ko Moshe ba, €em ko kai ka,
Farom dis céas dim co6d ba tam gha ma tciie sa
xgui, 25 a ko tda xOm x'aean ka chibian di karean

tc'00s koe maase, igabam ko Nqarim di ne khaée
ne cgoam gha xgaraé sa nxard tcg'00a madse.
26 Gatagam ko haakom x'aém dis maakus koe t06n
tcgaia hda, khamam ko Kreste bam gha xgarasea
maa sa birise, a ba a ko €e sa boo, si Egepeto di
x'aian ka kaia hdas x'ai si i. 27 Dtcoms kam ko
X'aigam di xgoan bee tamase Egepeto koe tcg'oa,
Gaam &ée hoose tama bam ko qgdooda gari khama,

boo Mea kg héda khoe khama ma. 28 Dtcoms kam
ko Paseka dis kge sa kuru, a c'ddan méé i nquuan-

kg'am koe cgaie di x'deéan tcg'od, nxdasegam gha
moengelem cg'dokus di ba tda tc'da a abaea cdan
Iseraele di cg'do ka.

29 Dtcoms ka ne ko Iseraele ne Ncoa Tshaa dim
tshaa-dxoo ba tchoaba, c'00a hdam qgaim koe ko
ngaé khama ma, igaba ée xu ko Egepeto di xu khoe
xu tchoaba kg'oana ka xu ko tshaan ka tomme.

30 Dtcoms ka i ko nx@4 di xharoan Jeriko di cg'aé,
ée ne ko Iseraele ne 7 carhan nxama-nxama ana
xg'ara ka.

31Dtcoms kas ko cg'dra-kg'aos Rahabe sa Ngarim
di x'aean komsana tama ne cgoa taa cg'doe, ees ko
tdad za guu a ko nqdo ba ntcaa tsara khoé tsara
toOkuan cgoa qaeése haakagu ka.

32Duu sa ra gha qanega nxae? Ncée Giteone ba
héé, Baraka ba héé, Samsone ba héé, Jafete ba héé,
Dafite ba héé, Samuele ba héé naka porofiti xu
hééthéé kar gha c'@e giu nxae di X'aéaner uu tama
ka, 33 ncée ko dtcoms koe guu a x'aian x'da taa, a
ko &e tchano ii sa karu, a &e xu ko nqookaguea sa
hoo xu, ncée kd gaman di kg'drhan tcéekg'am, 34 a
c'eean di karu taman di xgoan ts'iri, a ntcaum di
kg'am-c'aman nxanagu xu, ncée ko kg'amka iiigaba

ko kabise a gari-qarié xu, ncée ko ncdoan koe taa
Xu, a ko tda nqdo di xu ncdo-kg'ao Xu x'da taa xu
qgoé xu. 35 Khoe zi ko e ko x'66a hda ghaoan
gazi di i x'ooan koe guu a ghuiea hda ne koe hoo.
C'ee nea ko kaisase xgarae igaba ne ko kgoarakuan
xgul, nxdasega ne gha &e ne ko x'ooan koe tée ka
gaes kg'oe sa kg'de ka. 36 C'€e nea ko ncoie a ne
a ko xg'arhme, a ko thé&é tauan cgoa qaée a qaé-
nquuan koe uue. 37 C'ée ne ko nxdan cgoa xaoe, ne
C'8e ne gaoa ('aae, ne C'@e ne ntcauan cgoa cg'ooe.
Ghuukhooan kana piri khooan ne ko hda a ko caate.
Dxaua ne ko haa, a ko qorh cgoa qgookua hda, ane a
ko tshuuse qgode. 33 Nqdo ba ko gdeamad ne tama.
Hoara ne ko te tchaa-xgd0an koe h&é naka xabian
koe héé naka nxdan dom q'oo koe héé naka dqoo
haéan koe hééthéé e.

39 Weéa ne ga ko Nqari ba qaeé-tcaokagu gane di
dtcoman ka, igaba ne ko tda &e ne ko nqookaguéa
héa sa hoo. 40 Nqari ba kaisase gades guus c'@e sa
kg'6n0a maa taa hda, nxdasega ne gha gane gata
cgoa xg'ae a Ngqarim madata kg'oana sa cg'oea hdase
hoo ka.

12

Jesom koe toon tcgai

1 Ta nc€eta noose kaias tuu-c'00s nxaea
tseegukagu-kg'ao ne dis ka nxama-nxamaeéa haa,
ke méé ta wéés guus e ga ko xgae-kg'am ta a sa
héé naka ncée ko qorh ba qgdokagu ta a zi cg'ae
zi hééthéé aagu, naka taa ncée ta maaéa haas
gard sa qao tcddan cgoa qaro, 2 Jesom koe tcgaia
ta t00a hdase, ncée ko gatd di dtcoman tshoa-
tshoa a xg'ara-xg'ara ba. Ncée ko qao tcadan cgoa



HEBERANE 12:3 XXXV HEBERANE 12:10

xXgaukuan koe maase ba, nxdasegam gha haakom
x'aem ka gae-tcaoan hoo ka, a ko tda saucgae ba. A
ncéeska Ngarim dis ntcd0-q'oos dim kg'dom x'6am
x0e koe ntcdda-ntcde ba. 3 Gaam ncée ko chibi-kg'ao
ne di ntcoekuan domka ncéetanoo thooan q'oo koe
qao tcaose hda ba. Gaba méé tu tc'ée-tc'@ese, naka
tua gha nxdasega taa tau naka xhden-tcao guu.

4 Gatu dis dquris ncée tu ko chibian cgoa x'dakus
koe tu ganega c'aoa tu ntcdagu tu gha xguis téé-
q'oos koe sii ta ga hda. > Ghui-ghui-tcd0kuan dim
kg'ui ba tu gdé c'uua hda? Ncée ko gatu cgoa Gam
di tu c64 tu ii khama ma kg'ui, a ko maa:

“Tiri tsi coa tsee,

tda X'aigam di dqaé kg'onokuan ntcoe guu,

naka &em ko ko dqae tsi ne taa xhden-tcdo guu,

6 X'aiga ba ko gaam &em ncama hda ba dqaea
kg'6no,

a weém €em ko Gam dim c6am khama ma séé ba
xgara ke,”

témé ba,

7Ke méé tu dqaea kg'onodkuan koe qao tcdo ii, Nqari

ba ko Gam di tu c64 tu iise qgoo tu u ke. Ndakam

c0d ba haa, ncée x00m ka dqaéa kg'onoe tama ba?

8 Weém cod ba ko dqaea kg'énoe. Gaa domka, ncée

dgaea kg'onoe ta ga tu ko haa ne, tu nxaaska qaem

daom ka abae tama tu coa tu u, cg'dran koe guu a

abaea tu, a tseegu di tama tu c6a tu u. 9 Gataga

ta weéa ta ga nq0Omkg'ai koe kg'ao x00an Ulia haa,

ncée ko dgaea kg'ono ta a, ta ncées guus domka

tcom ana hda. Ka ta gha khaé nxdaska nta noose

gatd ka Xd0m tc'8em dim koe maase a kg'oe? 10 Gata

ka x00 ga ne ko x0m X'aé-coa '00 koe dqaea kg'ono

ta a, e ne ko gane ma tc'ée khama ta gha ii ka,

igabaga éem ko Nqariba dgaéakg'ono taaneigata
hui di i, nxaasega ta gha Gam di q'ano-tcadan hoo
ka. 11 Ncée c'ée x'aé ka ta koo dqaea kg'onoe ne i
thooka khama xam, a gdé-tcaokagu ta a tama. Igaba
ne gha haako x'ae ka gane €e ko dqaea kg'onoea haa
ne tchanoan dim tc'drém todkuan Ulda hda ba maae.

12 Gaa domka méé tu x'0aa tu héé naka qurua tu
ncée xhdea hééthéé qari-qari. 13 Ngarea tu tchano
daoan kurua maa, naka ne nxdasega e nqoara ne
taa taaeé guu, igaba qaékagueé.

Ngqari ba xguian dis dqaéku sa

14Weé garia tu cgoa kuru naka weé khoéan cgoa
tookua hdase x'dé naka tua ('ano-tcao ii. Q'ano-
tcad tama tu ko hda ne tu cuiskaga X'aiga ba bdoa
hda tite ke. 15 Q'da méé tu naka i tda cui khoée ga
Ngarim di cgémkuan tcao guu, nakam taa ciim
tobem kg'aum ga ba tsom guu, ncée gha tshtuuan
ghui ba, ncée gha kai ne kuru ne cg'uri-cg'urise
ba, 16 naka i tda cui khée ga cg'ara di ii guu kana
Esaum khama cg'dé tcdd ii guu, ncée ko qgaé-
kg'ai dim cOam ii dis téé-q'oo sa cuis gabas tc'Goan
dis domka x'dmdgu ba. 17 Ncée ta ma q'ana haa
khama, &e koe guus kam ko ts'ee-ts'eekg'aiém gha
sa gqaa; igabam ko tda €em kurua hda sam gha
kurua kabi dim dao ba hoo, gaa domka i ko ts'ee-
ts'eekg'aikuan xgui me, gatam ko ko ma weé tcaoa
ba ka tcgai-tsharan cgoa qaa a igaba.

18 Nc€e tu gam koe haara hdam xabi ba Sinai
dim xabim khama ii tama khama, ncée gatu ga
gqgoo a xam ba, ncée c'eean ko gaam koe karu, me
ntcuu sa héé, dcuu-qom sa héé, kaiam tc'da ba héé,

19 nxdam di ts'oo-q'ooan héé naka dom di kg'ui-
q'ooan h&éth&é uua hda ba. Ncée khoé ne ko gaam
dom di kg'ui-q'ooan kdérh ka ne ko dtcara, taa ne
gha gaicara c'€e kg'uia ba ga korh sa ba, 20 8e ne ko
x'deéa haa sa ko qorha maa nea hda khama, ncée
ko ko maa: “Ncée kg'oo-coa ga ii, a ko ncéem xabi
ba qgoo igaba méé i nxdan cgoa xaoa cg'doe,” témé
sa. 21 E@ koo booe sa ko kaisase q'ae-q'aesa si i, me
ko Moshe ba maa: “Q'aean kar tcdaea, a ko cguru,”
témé.

22 Jgabaga tu éem xabim koe haa tama, a Siona
dim koe haaraa, nqarikg'aian dim Jerusalema ba,
kg'6ea hdam Nqgarim dim x'dé-dxoo ba. A tu
a gataga tcam-tcam moengelean qaeé-tcaoa hdase
xg'aea hada koe haaraa. 23 A tu a gataga tc'da a
abaeéa ne dis kerekes koe haaraa, ncée cg'déa ne
nqgarikg'ai koe goa tooéa ne. A tu a gataga Nqarim
koe haaraa, wéé khoéan dim Xgara-kg'ao ba, a tu a
gataga tchano ne khéeé ne™ di tc'@ean koe haaraa.
24 A tu a gataga Jesom koe haaraa, kabas qdé-xg'aes
koe ko Nqariba h&é naka khoe ne hééthéeé xg'aeku
koe ko tookuan kuru ba. A tu a gataga c'ddan
tsarisea hda koe haaraa, ncée ko Abelem di c'ddan
ka qae kg'uian kg'ui i.

25 Q'da méé tu naka tdd Gam &e ko kg'ui cgoa
tu u ba xgui guu. Ncéé gane &em ko nqdOmkg'ai
koe héa a ko kg'ui cgoa ne, ne ko xgui nea ko
tdd nxanagu Me, ka ta gha nta noose nxanagu
Me, Gaam ncée nqarikg'ai koe hia a ko kg'ui cgoa

* s ‘s . ‘oz , , \

12:23: tchano ne khoe ne - Gerika sa ko maa: “xg'ara-xg'araea
ne tchano ne,” ncée “Nqgarim ko ma tc'ée ne khama ma kuruéa ne
khoée ne tchano ne” ta i ga méée ne.



HEBERA NE 12:26 Xxxviii HEBERA NE 13:4

ta a ba? 26 Gaam ncéem &e x'aé ka ko doma ba
cgoa nqdomkg'ai ntcda-ntcda ba, igabagam ncéeska

nqookagu taa hda, a maa: “Qanega cui Ra gha
nqd0mkg'ai cdi ntcda-ntcda tamase nqgarikg'aian ga
hééthéé ntcda-ntcda,” témé ba. 27 Ncéem kg'uim,
ncée ko maa: “Qanega cui,” témé ba ko kuruea
héa zi guu zia gha ntcda-ntcdae a tcg'ode sa x'ai,
nxaasega zi gha guu zi ntcda-ntcdae tite zi qau ka.

28 Gaa domka méé ta Ngarim di x'aian, ncée
cuiskaga ntcaa-ntcdae tite ta maaea hdas guu sa
gae-tcaoa maa, naka taa Nqgari ba core, qde-
tcaokagu Me kom daom Kka, kaisa tcomkuan héé
naka q'doan hééthéé cgoa. 29 Gatd dim “Nqari ba
daoa ko cg'dos c'ees khama ii” ke.

Nqari ba ko qae-tcaokagu zi tséé zi
(13)

13

1 Qbekua ne khéé ne khama tu ma ncamku.
2 Tdad méé tu c'uru guu, tda za guua hda khoean
X'déa tu koe qaeése haakagua ne; gata hééan ka i ko
c'@e khoéan ciia hdase moengelean cg'ae-khoe iise
qaese haakaguke. 3Gane ée qdé-nquuan koe hanane
ka tc'8e-tc'@ese naka €e ne hanas téé-q'oos koe t00se,
naka tua gataga gane ée xgaee ko ne tc'@e-tc'@ese,
gatu ga ko ma xgarase khama ma.

4Weé khoean ka méé i séekuan tcomme nakam
kgarom sééekuan di ba q'ano ii, Nqari ba gha cg'aran
ko kuru ne h&é naka weéé cg'dra ghaoan ga hééthée
ko xgara ke.

> Kg'dea tu méé i marian ncam koe t0dsea haa
guu, igaba méé tu weés guus €e tu ulla hada sa qae-
tcaoa maa. Nqgari ba ko maa:

“Cuiskagar guu tsia haa tite;

a Ra a gataga cuiskaga aagu tsia hia tite,”

témé ke. 6 Gaa domka ta ko kgoarasea hdase kg'ui
a ko maa:

“X'aiga ba tirim Hui-kg'ao Me e,

ra cui guu ga bee tite,

dud ba ga khoé ba kuru te?”

témé.

7TTc'8e-tc'€ese tu gatu di xu tc'aa-cookg'ai Xxu, ncée
ko Nqarim di kg'uian xgaa-xgaa tu u xu. Tc'@e-
tc'@ese nta iis kg'de sa xu ko kg'de sa naka tua gaxu
dis dtcom sa sere.

8 Jeso Kreste ba Gam cuim ga Me e, ncdaka dim
cam ka héé, ncéem carh ka héé, naka chdo tamase
hééthéé e.

9 T4a méé tu cg'de na tddka xgaa-xgaa-kg'drhan
ka hoakague guu. Gatu di tcadan gha Ngarim di
cgomkuan ka qari-qarie sa qae sii ke, tc'0oan di
X'de-kg'dman komsanan ka tamase, ncée gane ée ko
tc'06 o ne koe cui hui ga il tama a. 19 Altara ba ta
Uua hia, peresiti xu ncée Juta ne ko corém qgaim
koe ko tséé xu cui gari ga uu tama, gaam koe xu
gha tc'00 di ba.

11 Kaiam peresiti ba ko kg'oo-coan di c'ddan
sée a chibian dis tcg'00a-madkus iise kaisase tcom-
tcomsam qgaim koe uu, igabaga i ko gaan di
tc'dréan x'aém ka tchaa koe daoe. 12 Gaa domk-
agam ko Jesom igaba théé gataga x'dé-dxoom ka
tchaa koe xgaraé, nxdasegam gha Gam di c'aoan koe
guu a khoé ne kuru ne gane di chibian koe q'ano



HEBERA NE 13:13 xl HEBERA NE 13:21

a tcom-tcomsa ka. 13 Ke haan ta nxaaska x'aém ka
tchaa koe tcg'oa naka Jesom cgoa xg'ae naka Gam

cgoa sau-cgaekague. 14 Ncée koe ta kuua ta gha
héam x'dé-dxoo ba uu tama, igabaga ta ko haakom
X'dé-dxoo ba qaa khama.

15 Ke haan ta nxdaska weé x'ae ka Nqari ba
dgoman di dada-maakuan Jesom koe guuna tcg'o0a
mad, daoa-madkus ncée cg'dea ba nxaea tcg'do0an
ka ko kg'arhs ka kurue sa. 16 Naka tua tda qaean
kuruan héé naka aukuan h&éthéé c'uru guu, gata ii
daoa-maakuan kam ko Nqari ba gae-tcaokague ke.

17 Gatu di xu tc'da-cookg'ai xu komsana naka
gaxu di x'ae-kg'drhan koe maase. Kore tu u xu ko
ke, khéem gatu ka gha Ngariba ch6a maam khama
ma. Komsana xu naka xu nxdasega tsééa xu qae-
tcaoan cgoa kuru, tshuu-tcaoan cgoa tamase, gata i
ko ii ne i cuiskaga hui tua haa tite ke.

18 Coréa maa xae e, tcdda xae q'oo koe xae tco-
man Uua hda chibian xae boose tama di i, a xae a ko
weé ggal koe xae gha qaes kg'oe sa kg'oe sa tc'ée ke.
19Ra ko weé garia te ka dtcara tu u, coré tu gha sa,
nakar gha nxaasega qhaésega kabise a haa cgae tu
u.

Coo di coréan héé naka tsgamkaguku zi hééthéé e
20 Choo tamas qaé-xg'aes di c'adan kam ko Nqari
ba gata dim X'aigam Jesom, ncée kaia hdam ghuu
kore-kg'ao ba x'ooan koe guu a kabi a 6aga. Ncéem
Nqarim tddkuan di ba méém 21 weés guus gae sa
maa tu u, naka tu nxdasega 8em Gaba tc'@ea haa sa
karu. Gataga méém Jeso Krestem koe guu naka
tséé zi qae-tcaokagu Me gha zi gata koe kuru. Choo
tamase méém Jeso Kreste ba dgommeé! Amen.

22'Tii qOe ga tue, ghuii-ghuin tcd6 tu u ghas tcgayas
XOm sar goa maa tua hda, a ko dtcara tu u qao-
tcaoa tu gha mad sisa. 23 Gatd ka gdesem Timoteom
kgoaraéa hda sa tu gha ('da sar ko tc'@e. Ncée
ghéésem ko ko haa ner gha gam cgoa sii cgae tu u.
24Weé xu tc'da-cookg'ai xu gatu di xu héé naka weé
ne tcom-tcomsa ne h&éthéé tu tsgadmkagu. Italea di
ne ko théé tsgadmkagu tu u.

25 Cgomkuan méé i gatu weé tu cgoa haa.

